ՀԻՄՆԱՎՈՐՈՒՄ
<< ՓՈՐՁԱՔՆՆԱԿԱՆ ԵԶՐԱԿԱՑՈՒԹՅՈՒՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1.
Ընթացիկ իրավիճակը և իրավական ակտի ընդունման անհրաժեշտությունը
<<Փորձաքննական եզրակացությունն ուժը կորցրած ճանաչելու կարգը սահմանելու մասին>> Հայաստանի Հանրապետության կառավարության որոշման ընդունման նպատակը ՀՀ <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքի / այսուհետ Օրենք/ պահանջի կատարումն է, որը միտված է շրջակա միջավայրի վրա ազդեցության փորձաքննության գործընթացի արդյունքում տրված փորձաքննական եզրակացությունը ուժը կորցրած ճանաչելու գործընթացի կարգավորմանը: 
2.
Առաջարկվող կարգավորման բնույթը 
<<Փորձաքննական եզրակացությունը ուժը կորցրած ճանաչելու կարգը սահմանելու մասին>> Հայաստանի Հանրապետության կառավարության որոշման ընդունումը  կնպաստի լիազոր մարմնի և փորձաքննական կենտրոնի կողմից իրականացրած գործառույթների  կարգավորմանը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը 

<<Փորձաքննական  եզրակացությունն ուժը կորցրած ճանաչելու կարգը սահմանելու մասին>>  Հայաստանի Հանրապետության կառավարության որոշման նախագիծը մշակվել է Հայաստանի Հանրապետության բնապահպանության նախարարության աշխատակիցների կողմից:

4.
Ակնկալվող արդյունքը
<<Փորձաքննական  եզրակացությունն ուժը կորցրած ճանաչելու կարգը սահմանելու մասին>> Հայաստանի Հանրապետության կառավարության որոշման նախագծի ընդունումը կկարգավորի հիմնադրութային փաստաթղթերի` շրջակա միջավայրի վրա ազդեցության ռազմավարական գնահատման, նախատեսվող գործունեությունների` շրջակա միջավայրի վրա ազդեցության գնահատման վերաբերյալ տրված փորձաքննական եզրակացությունը ուժը կորցրած ճանաչելու գործընթացը: <<Փորձաքննական  եզրակացությունն ուժը կորցրած ճանաչելու կարգը սահմանելու մասին>> Հայաստանի Հանրապետության կառավարության որոշման նախագծի ընդունումը կնպաստի գործընթացի իրականացման կանոնակարգմանը: 

Տեղեկանք
<< ՓՈՐՁԱՔՆՆԱԿԱՆ ԵԶՐԱԿԱՑՈՒԹՅՈՒՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Փորձաքննական  եզրակացությունն ուժը կորցրած ճանաչելու կարգը սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն  չկա: 

Տեղեկանք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Փորձաքննական  եզրակացությունն ուժը կորցրած ճանաչելու կարգը սահմանելու մասին>> Հայաստանի Հանրապետության կառավարության որոշման ընդունման կապակցությամբ պետական բյուջեում եկամուտների և ծախսերի ավելացում չի նախատեսվում:
